
					এই পাতাটির মুদ্রণ সংশোধন করা প্রয়োজন। 
ste মানিক রচনাসমগ্র
বলা হয় কেন ?-নইলে কারবার চলবে কি করে ? লোককে ভোলানো যাবে কি করে ? মানুষকে যারা শূন্যে খাচ্ছে, মানুষ যদি দৈত্যের মত হয় তারা হবে মশার চেয়ে ছোট ৷ মানুষকে তো ওষুধ খাইয়ে ঝিমিয়ে রাখতে হবে রক্ত খেতে হলে। --কিন্তু মানুষ তো শুধু ঝিমোয় না। কতদূর এগিয়েছে মানুষ, সভ্যতাকে কোথায় এগিয়ে এনেছে। প্রেম মানুষের সবচেয়ে দামী, সবচেয়ে বড় সম্পদ। প্রেমকে কে সে নিখুঁত করতে পারবে না ? মুখে যে প্রেমের আদর্শের কথা বলে, কাজে সেই আদর্শকে রূপ দেবে না ? আদর্শের জন্য মানুষ হাসিমুখে প্ৰাণ দেয়। প্রেমের চেয়ে বড় আদর্শ জগতে কি আছে ?
পাঁচু হেসে বলে, তোর হল কি পাকা ? একবার বলছিস প্ৰেম ভালবাসা সব ফাকি, আবার বলছিস জগতে প্রেমের চেয়ে বড় আদর্শ নেই । প্রেম কি একটা আদর্শ ? শ্যামলদা বলেন, আদর্শ মানেই ন্যায়ের জন্য অন্যায়ের বিরুদ্ধে লড়াই, ঘূণা ছাড়া লড়াই হয় না, তাই ঘূণা ছাড়া আদর্শও হয় না। আদর্শের জন্য লোকে ফঁাসি যায়, প্রেমের জন্য নয়। দেশপ্রেমের জন্য কেউ কোনদিন ফাঁসি যায় নি, পরাধীন দেশকে স্বাধীন করবার জন্যে গিয়েছে -এটা হল আদর্শ। দুকলিকে ডাকাতে ধরলে ওকে বাঁচাতে আমি প্ৰাণ দেব, সেটা কি দু’কলিকে ভালবাসি বলে ?
পাকা আশ্চর্য হয়ে বলে, দুকলিকে ভালবাসিস বলে নয় ? মিছামিছি প্ৰাণটা দিবি, খেয়ালের বশে ? --খেয়ালের বশে কেউ প্ৰাণ দেয় না, ভালবাসার জন্যও দেয় না। দু'কলিকে ডাকাতে ধরলে আমি একটা আদর্শের জন্য প্ৰাণ দিতে এগিয়ে যাব-ওকে ডাকাতে ধরার অন্যায়টা প্ৰাণ দিয়েও ঠেকানো উচিত, এই আদর্শের জন্য। ভালবাসাটাই যদি আসল কারণ হত তাহলে যে মেয়েটাকে দু'চোখে দেখতে পারি না তাকে ডাকাতে ধরলে তার জন্যও কেন তবে প্ৰাণ দিতে যাব ?
-छीं कि यदिवे ? --যােব। যদি না যাই, তবে নিশ্চিত জনিস দুকলির বেলাতেও প্ৰাণ দিতে কখনো এগোবো না, যতই দুকলিকে ভালবাসি। অন্য মেয়েটির বেলায় যেমন নিজেকে বাঁচাব, দুকলিকে ভালবেসে তার বেলাতেও তেমনই প্ৰাণ নিয়ে পালাব। --কি যে বলিস তুই পাঁচু । অন্যের ছেলের জন্য দিতে পারে না। কিন্তু নিজের ছেলের জন্য মা কেন প্ৰাণ দেয় ? -এত বুদ্ধি নিয়ে তুই এত বোকা পাকা ? সে তো কচি বাছুরের জন্য গবুও প্ৰাণ দেয়-বাঘের সঙ্গে লড়ে। গরুর কি প্ৰেম আছে ?
-আদৰ্শবোধও নিশ্চয় নেই। --তা নেই। কিন্তু মানুষের আছে। সেইজন্যই মানুষ গরু নয়। বুনো মানুষ সভ্য হতে চেয়েছে, সভ্য মানুষ স্বাধীন হতে, শোষণ শেষ করতে চেয়েছে, এজন্য যেমন যেমন আদর্শ দরকার মানুষের সেই সেই আদর্শবোধ গজিয়েছে। আদর্শবোধ অতি বাস্তব জিনিস। প্রেমও তাই।--তবে প্রেম হল আদর্শবোধের একটা লেজুড় মাত্র। সে হিসাবে ঘূণার লেজুড়টিও কম যায় না। তবে এ ঘূণাও তোমাগ্ন এই স্বার্থপরের হিংসা নয়, এ প্রেমও তোমার ওই ফাঁকা প্রেমের আদর্শ নয়।
পাকা কথা বলতে যায়, পাঁচু বাধা দিয়ে বলে, থাম, আরেকটা মজার কথা শোন। শ্যামলদা বলেন প্রেমের স্বপ্ন ভেঙে গেলে ভদ্রলোক আর ভদ্র থাকে না। হয় ছোটলোক, মানে চাষীমজুর হতে চায়, নয়তো সাধু বনে গিয়ে প্রেমের মাহাত্ম্য প্রচার করে। শ্যামলদা আরও বলেন, ভদ্রলোকের প্রেমের স্বপ্ন ভাঙবেই।
-শ্যামলদা বুঝি তোর গুরু ? -আমার গুরু নেই। নটাবর গোঁসাই আমাদের বংশের গুরু, তাকে দেখে আর তার কাণ্ডকারখানা দেখে এ জন্মের মত গুরু, ছাঁটাই করে দিয়েছি।
পাক ভেতরে ভেতরে ছটফট করে। বাইরের ছটফটানি তার আশ্চর্য রকম কমে গেছে। পথ খুঁজে পেয়েছে, তার চোখ খুলে গেছে, তবু তার হূদয় মনের সমুদ্রে ঝড়ে তোলপাড় থামে না। তার বাইরের বাহ্যিক উদ্দাম দুরক্তপন্যা যেন কয়েক মাসে অন্তরে আন্তরিক হয়েছে। কি হল, কেন হল, ফাঁকিটা কোথায়, সত্যটা কি-সে অবিলম্বে জানতে চায় বুঝতে চায়। নিজে নিজে এক এক জানতে বুঝতে চায়। তার একদণ্ড বিলম্ব সাইবে না। সুধা তাকে ত্যাগ করেছে। একে ত্যাগ করাই বলে। সুধা তাকে চিঠি লিখেছে যে তাকে দেখতে না পেলে সে পাগল হয়ে যাবে, তার জন্য রোজ সে লুকিয়ে লুকিয়ে কঁাদে। পাকা জানে, সে যদি আজ কলকাতা যায়, সুধা হেসে কেঁদে পাগলের মতই তাকে সংগ্রহে বরণ করে নেবে, বুকে চেপে ধরে রেখে তার সবঙ্গে হাত বুলোবে, ঘন ঘন তার চুলের গন্ধ গায়ের গন্ধ নিশ্বাসে টেনে নেবে। পরামর্শ করবে কি করে তাদের দেখাশোনার ব্যবস্থা করা যায়। কিন্তু এটা তো আসল কথা নয় । এতই যদি ভালবাসে সুধা তাকে, তার জন্য অনন্তকে চিরকালের মত ছড়িতে পারল না কেন, তার সঙ্গে পালিয়ে যেতে পারল না কেন ? অনন্ত আসবার দুদিন আগে সে দু’খানা নাগপুরের টিকিট কিনেছিল। সুধা তার প্রস্তাব শুনে হেসে বলেছিল, যাঃ, পাগল নাকি ? তাই কখনো হয় ।
সুধা যদি তাকে না দেখলে পাগলাই হয়ে যাবে, দূরদেশে গিয়ে চব্বিশ ঘণ্টা দু'চোখ ভরে তাকে দেখার ব্যবস্থা করায় এই সুধাই কেন তাকে পাগল বলেছিল ?

		 এই পাতা শেষ সম্পাদিত হয়েছে ১১:০৬টার সময়, ৩০ জুলাই ২০১৭ তারিখে।
	লেখাগুলো ক্রিয়েটিভ কমন্স অ্যাট্রিবিউশন/শেয়ার-আলাইক লাইসেন্সের আওতাভুক্ত; এর সাথে বাড়তি শর্ত প্রযোজ্য হতে পারে। এই সাইট ব্যবহার করার মাধ্যমে, আপনি এটি ব্যবহারের শর্তাবলী ও এর গোপনীয়তা নীতির সাথে সম্মত হচ্ছেন।

